1.
WAT MOET DIE KERK NOU DOEN.
Die NG Kerk neem met groot kommernis en hartseer kennis van die gebeure wat hom die afgelope paar dae in veral Kwa-Zulu Natal en Gauteng afspeel. Wyd verpreide insidente van chaos, plundering, geweld en gevolglik ook stygende lewenserlies is uiters onrusbarend. Die intensiteit van ongekende argelose dade van wetteloosheid het nie enigsins afgeneem, ondanks oproepe van die president, gemeenskapsleiers en die ontplooing van die  veiligheidsmagte nie.
Groot skade is aangerig aan infrastruktuur, logistiek, inkoopsentrums en privaat eiendom. Afgesien van moontlike miljarde wat reeds ‘n sukkelende ekonomie verloor het, word ander potentiële uitdagings ‘n groter moontlikheid. Die eskalering van die heidige tragedie kan nog verder verreikende negatiewe gevolge inhou vir die inwoners van ons dierbare land.
Alhoewel politiek, die vervolging van ‘n vorige president, ‘n rol gespeel het tot die aanvanklik uitbarsting van wettelose plundering is die onderliggende swak ekonomiese realiteite, van ‘n groot deel van ons bevolking, ‘n groot bydraende faktoor. Die hoe werkloosheid, armoede en gaping tussen ryk en arm is alles faktore wat grootliks bydraend was om ‘n voorspelbare plofbare situasie te skep. Indien opgehoopte frustrasie gekombineer met kriminaliteit en opportunistiese misdadigheid is die slegte gevolge daarvan dit wat ons tans op ons TV-skerms sien afspeel.
As kerk is ons diep geraak deur die wyd verspreide insidente van chaos plundering, geweld en gevolglik ook stygende lewensverlies. 
Ons deel die emosies wat daarmee gepaard gaan: die onsteltenis, die vrees, die woede, die hartseer. Ons sien wat ander sien, naamlik dat die intensiteit van ongekende argeloise dade van wetteloosheid nie enigesins afgeneem het na die president se oproep en vermaning tot vervolging nie; trouens, dit neem toe.  Dit is vir baie van ons lidmate en ander onskuldige landsburgers lewensbedreigend. 
Die vraag is wat moet die NG Kerk nou doen? Die kerk se diepste identiteit lê daarin dat ons vredemakers is. Dit moet ons denke en dade rig in hierdie uiterste beproewende konteks.

2.
Die ASM het geoordeel dat ‘n oproep tot gebed die eerste gepaste kort termyn reaksie kan wees op die huidige situasie. Versoeke in die verband is reeds gekry. Talle gemeentes en sinodes en ekumenise vernote is reeds besig met programme rondom gebed.  Die Vrystaat het byvoorbeeld vir ‘n geruime tyd al besig met ‘n proses wat gemeentes vra om 12:00 daagliks hul klokke te lui waartydens lidmate opgeroep word om voorbidding te doen vir sake rondom Covid-19 en nou die getogings. Dit sou ‘n sterk getuienis uitdra indien ons in die breë verband hierdie pogtings kan koördineer.
Belangrike sake vir gebed kan die volgende wees:
1.Beskerming van ons veiligheidsmagte.
2. Persone en instansies wat groot verliese gely het in hierdie tyd.
3. Herstel van die morele vesel van die inwoners van ons land.
4. Frontlinie werkers teen COVID-19, mense wat siek is en hulle wat dierbares verloor het.
5. Politieke en gemeenskapleiers wat in die binnekringe as gelowiges, wat geweldige uitdagings met baie wysheid moet hanteer.
6. Bid veral vir jou gemeenteleraar en bedieningsleiers. Hulle is die mense wat die geloofsgemeenskap bly aanmoedig en ondersteun, maar het self ook voorbiding nodig.
Laastens word lidmate opgeroep:  
1. Tot kalmte in ‘n moelike tyd en self ‘n instument te wees om gemoedere te kalmeer.
2. Om versigtig te wees om mee te doen aan gesprekke wat verdere verdeeltheid en haat aanwakker.
3. Lidmate word ook versoek om hulle te weerhou van fopnuus en die verspreiding daarvan.

4. Om te doen wat ons as kerk nog altyd gedoen het:
a. Laat ons liefhê en help waar ons kan.
b. Raak deel van die ekumeniese netwerke in ons plaaslike gemeenskappe om die vrede in ons land te herstel en ondersteuning te verleen waar daar nood is.

